
My Moments di Tasik Kenyir

AKTIVITI fotografi tidak semestinya dilakukan hanya pada majlis bertunang dan
berkahwin, ataupun ketika perlu mengambil gambar 'selfie' yang
berlatarbelakangkan tempat yang sedang dikunjungi.

Tetapi ia juga boleh dikembangkan kepada aktiviti fotografi berunsurkan alam
seperti mengambil gambar flora dan fauna.

Ekoran itu, 1Malaysia For Youth (iM4U) dengan kerjasama Canon Marketing
(Malaysia) Sdn. Bhd. (Canon) dan Lake Kenyir Resort Taman Negara telah
menjayakan sebuah kem fotografi khusus buat peminat tegar fotografi yang dipilih
daripada institusi pengajian tinggi (IPT) sekitar Lembah Klang dan pantai timur.

Seramai 24 peserta terdiri daripada mahasiswa Universiti Malaysia Pahang (UMP),
Politeknik Sultan Salahuddin Abdul Aziz Shah (Politeknik Shah Alam), Kolej
“"omuniti Selayang, Universiti Cyberjaya, Universiti Malaysia Terengganu (UMT),
niversiti Sultan Zainal Abidin (UniSZA), Universiti Teknologi Mara (UiTM),
Universiti Tun Abdul Razak (UniRazak) dan Kolej Antarabangsa FTMS dipilih
untuk menyertai program My Moments di Tasik Kenyir, Terengganu, baru-baru ini.

Program My Moments tersebut dicetuskan iM4U sebagai usaha pendedahan dan
latihan khusus untuk generasi muda dalam penggunaan kamera digital lensa
tunggal (DSLR) bagi tujuan fotografi alam.

Aktiviti tersebut diadakan sepenuhnya di sekitar Tasik Kenyir dan antara tempat
menarik yang dikunjungi adalah Gua Bewah, Air Terjun Lasir, selain menaiki bot
mengelilingi tasik buatan manusia terbesar di Asia Tenggara itu. Aktiviti ini
berlangsung selama tiga hari dua malam.

Kesemua peserta yang berkongsi minat sama dalam bidang fotografi itu terlebih
dahulu diberi latihan khas oleh jurufoto bertauliah Canon sebagai proses awal untuk
mengenali asas kamera DSLR serta teknik betul yang sepatutnya dilakukan ketika
ingin menekan butang 'snap' sebelum membuat kep untuk bil
gambar yang dianggap menarik.

Antara haiwan perlindungan yang perlu dirakamkan gambarnya dalam program ini
oleh peserta adalah burung enggang, spesies-spesies serangga yang jarang dijumpai
dan pemandangan indah seperti air terjun dan tumbuhan hijau ciptaan Ilahi.

Menurut Pengarah program My Moments iM4U, Mohd. Azizan Mohd. Yusof, aktiviti
fotografi berunsurkan alam seperti mengambil gambar-gambar flora dan fauna
kurang dilakukan oleh peminat fotografi.

"Bukan mereka tidak minat, cuma fotografi alam la jadi ini lukan kos
yang tinggi untuk pergi ke destinasi sesuai seperti Taman Negara.

"Selain itu, faktor kesuntukan masa dan tenaga kerana penat bekerja juga
menyebabkan halangan besar untuk merealisasikan aktiviti yang boleh disifatkan
sebagai lasak santai ini," katanya kepada .com.

Sementara itu, mahasiswa Fakulti Seni & Grafik UiTM Puncak Alam, Fatihah Jafri,
22, berkata, penyertaan dalam program My Mc ts ini berikan pengal
indah kerana ia merupakan perkara baharu yang dilakukannya.

"Saya tidak pernah terfikir untuk melakukan semua ini," katanya.

Menurutnya, kem selama tiga hari ini juga memberi peluang kepadanya untuk
mengenali lebih banyak jenis kamera dan lensa, selain mempraktikkan seni
mengambil gambar yang lebih baik.

Dalam pada itu, pelajar Fakulti Perniagaan UniRazak, Azmal Mukhsin, 30, pula
berpendapat, perkara positif yang dapat dipelajari di sebalik program My Moments
adalah mengenai tanggungjawab.

"Kami belajar mengenai tanggungjawab untuk menjaga kebersihan apabila
mengunjungi hutan simpan seperti ini supaya ekosistemnya tidak tercemar,”
katanya.

Muhd. Zariffuddin Zaharin, 23, pula berkata, penyertaan itu membolehkannya
mempelajari lebih lanjut teknik menggunakan ISO, aperture di tempat-tempat
lasak dan ekstrem seperti kem fotografi ini. - DHIYAZULHILMI/MOHD. NAJIB



